
BORD LI JIRREGOLA L-KERA
Magistrat Dr. Charmaine Galea B.A. LL.D.

Illum 13 ta” Lulju 2021
Rikors Numru 109/2020
Joseph Ellul
Vs
George u Margaret konjugi Camilleri

II-Bord,

Ra r-Rikors ipprezentat minn Joseph Ellul fis-6 ta” Lulju 2020 li permezz tieghu
gie premess u ntalab is-segwenti:

“Illi I-esponenti huwa sid il-fond numru 2, Alley 3, Main Street, Qrendi. Illi b’kuntratt
datat 19 ta” Awwissu 1962 dan il-fond kien koncess b’titolu ta’ enfitewsi temporanja,
ghal zmien 17-il sena mid-data tal-att, u susseqwentement l-intimati kienu xtraw iz-
zmien li fadal mill-istess koncessjoni permezz ta’ kuntratt datat 25 ta” Novembru 1976
(Dok A) u dan bic-cens annwu u temporanju ta’” LM25 (ekwivalenti ghal €58.25).

11li I-imsemmija koncessjoni enfitewtika skadiet fl-1979 u l-intimati George u Margaret
konjugi Camilleri baqghu jokkupaw dan il-fond b’kiri, b'effett tad-dritt tal-konverzjoni
moghti lilhom bis-sahha tal-art. 12(2) tal-Ordinanza li Tnehhi I-Kontroll tad-Djar
(Kap. 158 tal-Ligijiet ta’ Malta), bil-kera ta’ €116 fis-sena.

1lli din il-kera hija rrizorja fis-suq tal-lum, tant li skont valutazzjoni tal-perit AIC
Anton Zammit, (Dok B), il-prezz ta’ din il-proprjeta fis-suq tal-lum huwa tliet mitt elf
ewro (€300,000).

Illi l-esponenti diga talab lill-intimati sabiex ihallsu kera oghla, $ust fis-suq tal-lum,
pero dawn irrifjutaw, u ghalhekk kellha ssir din il-kawza.

Ghaldagstant, ghar-ragunijiet moghtija u fit-termini tal-art. 12B tal-Kap. 158, prevja
kull dikjarazzjoni ohra li tista’ tirrizulta mehtieda, l-esponenti titlob bir-rispett li dan
il-Bord joghgbu:

(i) Iwettaq it-test tal-mezzi tal-intimati, skont l-art. 12B(3)(iii) tal-Kap. 158 u
jiddetermina jekk l-istess intimati jissodisfawx il-kriterji tad-dhul u tal-kapital tat-test
tal-mezzi;

(ii) F’kaz li dan il-Bord isib li l-intimati ma jissodisfawx il-kriterji tad-dhul u tal-kapital
tat-test tal-mezzi:



(a) ixolji I-kirja ezistenti favur l-intimati, tal-fond tal-esponenti u cioe I-fond numru 2,
Alley, Main Street, Qrendi;

(b) jaghti Zmien perentorju lill-intimati, li ma jkunx izjed minn hames snin, sabiex
jivvakaw minn dan il-fond, u jirrilaxxjawh battal u fkundizzjoni tajba favur I-
esponenti;

(c) jikkundanna lill-intimati sabiex ihallsu lill-esponenti kumpens fis-somma ta’ elf tliet
mija u tnejn u erbghin ewro (1342) kull sena, jew somma verjuri, b’effett mid-data tas-
sentenza;

(iii) f'kaz li dan il-Bord isib li l-intimati jissodisfaw l-kriterji tad-dhul u tal-kapital tat-
test tal-mezzi:

(a) jikkundannaw lill-intimati sabiex ihallsu lill-esponenti kera rivedut ghal ammont
ta’ tnejn fil-mija (2%) fis-sena tal-valur liberu u frank tas-suq miftuh tal-fond imsemmi
fl-1 ta’” Jannar tas-sena korrenti, liema kera jkun rivedibbli kull sitt (6) snin sakemm ma
jintlahagx ftehim bejn il-partijiet;

(b) jistabbilixxi dawk il-kundizzjonijiet l-ohra ta’ din il-kirja, gusti fis-suq tal-lum,
fosthom i l-inkwilini ma jistghux icedu I-kirja jew jissullokaw il-fond, jew xi parti
minnu lil terzi, li ma jistghux jaghmlu tibdil strutturali fil-fond, u li jkunu obbligati
jwettqu t-tiswijiet kollha mehtiega fl-istess fond, hlief ghal tiswijiet strutturali li jsiru
mehtiega minghajr htijiet taghhom.”

Ra r-risposta ta” Margaret Camilleri pprezentata fl-4 ta” Awwissu, 2020 li
permezz taghha ec¢cepiet is-segwenti:

1. 1lli preliminarjament, fl-ewwel lok ir-rikors huwa null u fi kwalunkwe kaz l-azzjoni
kif postulata ma tistax tirnexxi, stante li din qged tidi ezercitata kontra George Camilleri
li ilu mejjet tliet snin, fatt ben not mill-attur li rrikonoxxa lill-ec¢ipjenti bhala inkwilina
kif jirrizulta mill-ircevuti annessi u mmarkati “Dok. A”.

2. 1lli preliminarjament ukoll u minghajr pregudizzju ghall-premess, fit-tieni lok il-
procedura hija monka stante li I-Awtorita tad-Djar ma gietx citata bhala amicus curiae
kif trid il-1igi;

3. 1lli preliminarjament ukoll u minghajr preSudizzju ghall-premess, fit-tielet lok I-
attur irid jipprova t-titlu tieghu u kemm-il darba jivvanta li I-proprjeta de quo
pprevjeniet ghandu b’titlu causa mortis, jipprova li hallas it-taxxa relattiva ghas-
successjoni;

4. Subordintament u minghajr pregudizzju ghall-premess, illi Il-esponenti ma
tissodisfax il-kriterji tat-test tal-mezzi kif se jidi ppruvat fil-mori tal-kawza;

5. Subordinatament u minghajr pregudizzju ghall-premess, illi fir-rigward tat-talba
ghall-awment fil-kera u senjatament fejn ir-rikorrenti gieghed jitlob li I-kirja tigi
riveduta ghall-ammont ta” 2% tal-valur tal-fond de quo jigi sottomess dan li gej:

(i) 1lli I-istima ex parte hija kkargata u m’hijiex attendibbli;

(ii) 1lli l-esponenti hija armla u m’ghandhiex akkomodazzjoni alternattiva;

(iii) 1lli fi kwalunkwe kaz il-Bord ghandu diskrezzjoni jordna awment sa 2% u mhux
ta’ 2% kif qed jippretendi l-attur;



(iv) 1lli tenut kont l-eta avvanzata tal-esponenti u I-mezzi limitata li ghandha, I-awment
li ged jintalab se johloq piz sproporjonat fuq l-esponenti;

(v) 1lli fli tikkalibra l-awment (kemm-il darba jidhirlu li dan hu dovut), dan il-Bord
ghandu jiehu fkonsiderazzjoni l-mezzi tal-attur li tant m’ghandux bzonn l-awment li
sal-lum m’ezercitax l-azzjoni kostituzzjonali spettanti lilu i permezz taghha kien (fuq
l-iskorta tal-gurisprudenza ampja li ghandha sia mill-Qrati taghna kif ukoll mill-Qorti
ta” Strasburgu) jigi likwidat kumpens sostanzjali lilu biex ipatti ghal kwalunkwe piz li
I-Att XXIII tal-1979 gab fuqu;

6. 1lli dwar il-kundizzjonijiet gusti li I-attur ged jippretendi li jidu mposti jigi rilevat li
dak i ged jintalab johrog kollu mil-li¢i u kwinti m’hemmx lok ghal dikjarazzjonijiet
f'dan is-sens u ghalhekk tali talba ghandha tigi michuda.”

Ra r-risposta tal-Awtorita intimata (bhala amicus curiae) ipprezentata fit-30 ta’
Settembru 2020 li permezz taghha ddikjarat is-segwenti:-

“Illi l-attur irid qabel xejn jipprova t-titolu tieghu u li hu wahdu huwa s-sid uniku tal-
fond.

I1li gabel xejn dan il-bord ghandu jikkonstata jekk I-Att XXVII tal-2018 ghandux jigi
applikat ghal dan il-kaz.

1lli I-Awtorita tad-Djar diet notifikata f din il-kawza bhala amicus curiae a bazi tal-Art
4 tal-Att XXVII tal-2018; allura wkoll I-Awtorita tad-Djar ghandha d-dritt li
tippartecipa fil-kawza u jekk taghmel dan, taghmel hekk biss bhala Amicus Curiae. U
ghalhekk I-Awtorita tad-Djar anke fdan il-kaz ma ghandhiex tbati l-ispejjez. U dan
kollu purché jirrizulta li [I-Att XX VII tal-2018 hu applikabbli ghall-kaz in kwistjoni.
11li jigi rilevat li f'kaz Ii I-inkwilini jissodisfaw it-test tal-mezzi impost bil-ligi allura I-
kera ghandha tigi fissata fammont ta’ mhux aktar minn 2% tal-valur tal-proprjeta —
imma intant il-ligi tistabbilixxi kriterji biex il-Bord jigi gqwidat biex jistabbilixxi kera
gusta. II-ligi tghid hekk:

(5) Where the tenant meets the income and capital criteria of the means test the Board
shall proceed according to the following sub-articles.

(6) In establishing the amount of rent payable in accordance with sub-article (1) the
Board shall give due account to the means and age of the tenant and to any
disproportionate burden particular to the landlord and it may determine that any
increase in rent shall be gradual.”

Tant ghall-eghref gudizzju ta” dana I-Bord.”

Ra illi fis-seduta tal-10 ta” Settembru 2020 l-intimata Margaret Camilleri
ddikjarat bil-gurament illi l-intimat George Camilleri kien gie nieges;

Ra n-Nota Guramentata tal-intimata pprezentata fis-26 ta’ Ottubru 2020 li
flimkien maghha gie pprezentat certifikat tal-mewt ta’ zewgha li jirrizulta li
miet fis-6 ta” Awwssu 2017;



Ra illi fis-seduta tad-19 ta” Mejju 2021 ir-rikorrent ¢eda l-kawza fil-konfront ta’
George Camilleri;

Ra l-atti u d-dokumenti kollha;

Ra r-rapport tal-Membri Tekni¢i tal-Bord ipprezentat fis-16 ta” Ottubru 2020;
Sema’ t-trattazzjoni tal-partijiet;

Ra illi dan ir-rikors gie mholli ghal-lum ghas-sentenza.

Ikkunsidra:

Illi r-rikorrent ipproc¢eda bir-rikors odjern sabiex tigi riveduta l-kera tal-fond
Numru 2, Alley 3, Main Street, Qrendi u dan kif previst fl-artikolu 12B tal-
Kapitolu 158 tal-Ligijiet ta” Malta.

Illi permezz tal-ewwel ec¢cezzjoni taghha l-intimata ec¢cepiet 1i r-rikors huwa
null stante li l-intimat George Camilleri kien ilu mejjet tliet snin, liema fatt kien
ben maghruf mir-rikorrent li rrikonoxxiha bhala inkwilina kif jirrizulta mir-
ricevuti pprezentati mar-risposta taghha. Illi I-Bord jirrileva illi din I-e¢¢ezzjoni
giet ormai sorvolata peress li r-rikors fil-konfront tal-intimat George Camilleri
gie cedut fil-mori. Ghaldagstant il-mertu fil-konfront ta’ George Camilleri
huwa ezawrit.

Illi permezz tat-tieni e¢cezzjoni l-intimata eccepiet li l-procedura hija monka
peress li I-Awtorita tad-Djar ma gietx ¢itata bhala amicus curiae kif trid il-ligi. Illi
1-Bord jirrileva illi kif kienet il-ligi qabel l-introduzzjoni tal-Att XXIV tal-2021
kulma kellu jaghmel ir-rikorrent kien li jinnotifika bir-rikors promutur lill-
Awtorita tad-Djar u mhux “ji¢c¢itaha” fil-kawza. Illi din in-notifika jirrizulta li
saret fl-24 ta” Settembru 2020 u I-Awtorita pprezentat ir-risposta taghha fit-30
ta’ Settembru 2020. Ghalkemm din in-notifika ma saritx malli dawn il-
proceduri gew intavolati, dan il-Bord ma huwiex tal-fehma illi dan iwassal
ghan-nullita ta” dawn il-proceduri.

Illi 1-Awtorita tad-Djar fl-ewwel lok talbet ukoll li r-rikorrenti jipprova t-titolu
tieghu u li hu wahdu huwa s-sid tal-fond in kwistjoni. L-istess ec¢cepiet 1-
intimata fit-tielet ec¢ezzjoni taghha.

Illi I-Bord josserva illi r-rikorrent ipprezenta kuntratt ippubblikat fil-25 ta’
Novembru 1976 bejn Carmelo Chircop u George u Margaret konjugi Camilleri,
permezz ta’ liema kuntratt il-konjugi Camilleri akkwistaw l-utile dominium
ghaz-zmien li kien ghad fadal minn sbatax-il sena tal-kon¢essjoni originali fir-

rigward tal-fond in kwistjoni. Ir-rikorrent ipprezenta wkoll rapport tekniku ex
parte fir-rigward tal-valur tal-istess fond. Jirrizulta illi l-ante kawza tal-intimati
kien gie koncess is-sub ¢ens minghand c¢ertu “Raimondo Ellul” fI-1962, pero®
ma jirrizultax kif l-istess fond wasal fil-pussess tar-rikorrent. Illi pero” mir-
ricevuti esebiti mill-intimata a fol 14 u 15 tal-process jirrizulta illi fit-18 ta’
Awwissu 2017 ricevuta minnhom giet iffirmata minn “Joe Ellul” u ohra minn
“M. Ellul” ghal “J. Ellul”. Illi ghalkemm kien ikun ferm ghaqli 1i r-rikorrent
ipprezenta I-provenjenza tat-titolu tieghu, madankollu jirrizulta illi l-intimata
stess iddepozitat il-kera fir-Registru ta” dawn il-Qrati favur ir-rikorrent u dan
kif jirrizulta minn Dokument D a fol. 31 tal-process. Illi ghalhekk ma jirrizultax
illi fil-hin li ddepozitat l-istess kera l-intimata kellha xi kwistjoni dwar min kien
is-sid tal-fond in kwistjoni. Illi ghaldagstant, il-Bord, huwa tal-fehma illi f'dan
l-istadju ma timmeritax li tali e¢cezzjoni tigi milqugha.

Illi sorvolata din il-kwistjoni, il-Bord josserva illi din il-kawza giet intavolata
fis-6 ta” Lulju 2020 wara r-rimedju moghti mil-Legislatur permezz tal-Att XXVII
tal-2018. Illi fil-mori tad-differiment ghal din is-sentenza gie in vigore 1-Att
XXIV tas-sena 2021 intitolat ‘Att li Jemenda I-Ligijiet Relattivi Ghall-kirjiet
Residenzjali Protetti’.

Dan I-Att li dahal fis-sehh fl-1 ta” Gunju 2021, emenda fost ohrajn l-artikolu 12B
tal-Ordinanza li Tnehhi 1-Kontroll tad-Djar (Kapitolu 158) u emenda wkoll ir-
Regolamenti dwar it-Tkomplija tal-Kirja (Kriterji ta’” Test tal-Mezzi)
(Legislazzjoni Sussidjarja 16.11). B’'mod partikolari, il-Bord josserva illi
permezz tal-artikolu 12B (10) tal-Kapitolu 158 li gie mizjud permezz tal-Att
XXIV tas-sena 2021 gie stipulat is-segwenti :

“Id-disposizzjonijiet ta’ dan I-artikolu ghandhom ukoll japplikaw fil-kazijiet kollha meta
sid il-kera jkun beda proceduri bl-iskop li jitlob awment ta’ kera taht din il-ligi, hekk kif
kienet fis-sehh qabel I-1 ta’ Gunju, 2021.”

Ghaldagstant, 1-emendi 1li dahlu fis-sehh permezz tal-Att li jemenda 1-ligijiet
relattivi ghall-kirjiet residenzjali protetti huma applikabbli wkoll ghall-
proceduri pendenti li nbdew qabel id-dhul fis-sehh ta” dan 1-Att l-aktar ricenti,
u li kienu intavolati skond l-artikolu 12B tal-Kapitolu 158 kif introdott bl-Att
XXVII tas-sena 2018. Kwindi l-emendi l-iktar ricenti ghandhom japplikaw
ghall-kaz odjern.

Mill-provi prodotti jirrizulta li l-inkwilina ghandha disgha u sittin (69) sena u
tircievi pensjoni kontributorja ta” disat elef, erba” mija u seba” u hamsin ewro



(€9,457) fis-sena. Hija ghandha wkoll xi investiment ta” bonds u funds mhux
negligibbli, oltre depoziti ohra bankarji ohra.l

II-Bord, wara li gies il-provi kollha, u li bagghu mhux kontradetti, huwa tal-
fehma li l-intimata, minkejja l-investimenti li ghandha, tissodisfa I-kriterji tad-
dhul u tal-kapital tat-test tal-mezzi, skont ir-Regolamenti dwar it-Tkomplija tal-
Kirja (Kriterji ta” Test tal-Mezzi).

II-Bord ra wkoll ir-Relazzjoni tal-Membri Teknici tieghu? 1i accedew fid-dar
mikrija lill-intimata. Huma stmaw il-fond fis-suq liberu fI-1 ta” Jannar 2020 fil-
valur ta” mija u erbghin elf ewro (€140,000). Ir-rikorrent qieghed jikkontesta
dan l-ammont peress li fil-fehma tieghu, u skont ir-rapport peritali ipprezentat
minnu ex parte, l-istess fond jiswa ferm iktar. Madankollu dan il-Bord, ai
termini tal-artikolu 23 (3) tal-Kapitolu 69 tal-Ligijiet ta” Malta, huwa obbligat li
jistrieh fuq l-istima tal-Membri Teknici tal-Bord ladarba dawn kienu unanimi
fil-fehma taghhom.

Hekk jirrizulta mill-ahhar ricevuti esebiti mill-intimata ghas-sena 2019, il-kera
hija wahda ferm baxxa.

Illi ghalhekk il-Bord irid jezercita d-diskrezzjoni tieghu, wara li jiehu in
konsiderazzjoni I-fatti kollha ta” dan il-kaz, sabiex jistabilixxi l-awment tal-kera
li hu gust u ekwu fi¢-¢irkostanzi.

II-Bord jirreferi ghas-sentenza fl-ismijiet Gerald Camilleri et vs l-Avukat
Generali et? fejn il-Qorti Kostituzzjonali iggwidat lil dan il-Bord kif gej :

“23. Il-fatt illi jista’ jkun illi fis-suq hieles tista” ssib lil min jista’ u huwa lest li jhallas
b’kera daqs erbgha fil-mija (4%) fis-sena ta” kemm jiswa I-fond mikri, ma jfissirx illi ma
hemmx sezzjoni mdagqqgsa tal-popolazzjoni li ma tiflahx thallas daqshekk, u ghalhekk,
meta tqis ukoll ilvalur socjali tal-akkommodazzjoni, jibqa’ mehtieg li jkun hemm forma
ta” kontroll fuq iz-zjidiet fil-kera. F’suq tassew hieles il-prezz li jithallas ghal oggett jew
servizz - fil-kaz tallum il-kera - ma huwiex wiehed aritmetikament fiss, fis-sens li
dejjem sejjer ikun bejn tlieta u nofs u erbgha fil-mija (3.5-4%) izda jiddependi mid-
domanda u d-disponibilita, u ghalhekk ma hemm xejn minqux fil-gebel illi sid il-fond
sejjer isib dejjem li jikrih b’kera ta” bejn tlieta u nofs u erbgha fil-mija tal-valur kapitali.

-——-Omissis-—--

1 Ara dikjarazzjoni guramentata a fol.46 sa 49
2Fol. 87 u 88
3 Qorti Kostituzzjonali deciza fis-6 ta” Ottubru 2020



26. Dan gieghed jinghad bla hsara ghall-konsiderazzjoni - illi hija x’aktarx ta’ natura
generali milli applikabbli specifikament ghal dan il-kaz - illi, jekk huwa tassew minnu
illi I-kera fis-suq fiz-zmien relevanti jkun bejn tlieta u nofs u erbgha fil-mija (3.5-4%),
ikun ghagqli I-Bord li jiregola I-Kera illi, fkazijiet taht I-art. 12B tal-Kap. 158, jiffissa
kera li jkun eqreb lejn il-massimu milli lejn il-minimu li taghti I-ligi. Biex tinzamm
proporzjonalita ragonevoli bejn il-kera fis-suq u dak li taghti I-ligi.”

Fis-sentenza moghtija mill-Qorti Kostituzzjonali fl-ismijiet Anthony Cesareo
pro et noe et vs L-Avukat Generali et?, il-Qorti kienet qeghda tikkunsidra I-
artikolu 12B tal-Kapitolu 158 tal-Ligijiet ta” Malta gabel l-introduzzjoni tal-Att
XXIV tas-sena 2021. Il-bran li se jiccita issa dan il-Bord huwa relevanti billi
jikkonferma li 1-Bord li Jirregola 1-Kera ghandu jikkunsidra jersaq lejn il-
massimu. [1-Qorti qalet :

“24. Li hu relevanti ghall-ghanijiet tal-kwistjoni prezenti hu illi I-kera kif mizjud mill-
Bord li Jirregola I-Kera huwa angas min-nofs tal-kera fis-suq, u ghalhekk huwa angas
minn kemm kellu jkun meta meqjusa I-kriterji ta” Cauchi. Fil-fatt ghall-ewwel sentejn
il-kera huwa ta’ tlett elef u seba’ mitt euro (€3,700) fis-sena. 1l-bord qal li dan huwa
wiehed fil-mija (1%) tal-valur kapitali tal-proprjeta. Fil-fatt huwa angqas; jekk il-
proprjeta stmata li tiswa erba’ mitt elf euro (€400,000) wiehed fil-mija jigi erbat elef
euro (€4,000) mhux tlitt elef u seba’ mija (€3,700). L-istess ghat-tieni sentejn. 1l-bord
gholla I-kera ghal erbat elef, sitt mija u hamsa u ghoxrin euro (€4,625) fis-sena, li qal li
huwa wiehed u kwart fil-mija (1.25%) tal-valur kapitali meta 1.25% jigi hamest elef
euro (€5,000). L-istess ukoll ghat-tielet sentejn. 1l-bord gholla I-kera ghal hamest elef
hames mija u hamsin euro (€5,500) fis-sena, li qal li huwa wiehed u nofs fil-mija (1.5%)
tal-valur kapitali meta 1.5% jigi sitt elef euro (€6,000).

25. Tassew illi I-1igi trid illi I-bord “igis il-mezzi u l-eta tal-kerrej u kwalunkwe piz
sproporzjonat li huwa partikolari ghal sid il-kera u jista’ jistabbilixxi li kwalunkwe
zieda fil-kera ghandha tkun gradwali”. Tassew ukoll illi jaghmel sens illi z-Zieda fil-kera
tkun gradwali, sabiex il-bidla li I-kerrej ikollu jaghmel fit-tenur tal-hajja tieghu ma
tkunx goffa f'salt u jkollu zmien jadatta ruhu, ghax wara kollox dawn ma humiex biss
decizjonijiet dwar Cifri izda jolgtu wkoll lill-bnedmin. Jibga’ I-fatt izda illi, meta kellu
s-setgha li jgholli [-kera sa tnejn fil-mija (2%) ta’ kemm tiswa I-proprijeta, li jigi tmint
elef euro (€8,000) fis-sena, u ghalhekk seta” gholla I-kera sa sitt elef euro (€6,000) fis-
sena biex jissodisfa I-kriterju ta” Cauchi, il-bord kien x’aktarx “xhih” mas-sid bla ma
fisser jekk kienx hemm ragunijiet partikolari fic-cirkostanzi tal-kaz li jig$ustifikaw dan,
u, anzi, osserva illi “hemm possibilita li jinghata sussidju mill-Awtorita tad-Djar”, li
jkun ifisser li l-kerrej jiflah ihallas kera oghla. 26. L-atturi izda ma appellawx minn din
id-decizjoni tal-bord.”

426 ta” Mejju 2021



II-Bord ghalhekk huwa tal-fehma illi ghandu jigi ggwidat minn dawn il-
princ¢ipji gurisprudenzjali ghall-fatti kif jirrizultaw t'dan il-kaz ossija li:
i)  l-inkwilina hija ta” eta” mhux zghira, hija pensjonanta u armla;

ii)  illi ghandha kapital zghir li pero mhux negligibbli,

~—"

(
(i

(iii) il-valur tal-fond liberu u frank;

(iv) il-gurisprudenza surriferita;

(v)  il-kera irrizorja li s-sid ilu Zmien jippercepixxi, u

(vi) il-htiega li jintlahaq bilan¢ proporzjonali bejn id-dritt tas-sid li jirc¢ievi
kera xierqa ghall-fond li jappartjeni lilu u li jkun soggett ghal
restrizzjonijiet ta’kif jista” jiddisponi minnu liberament.

~—"

Ghaldagstant, il-Bord iqis li l-kera ghandha tizdied ghall-massimu permess
mil-Ligi u kwindi ghandha toghla bi tnejn fil-mija percentwali (2%) u c¢ioe®
ghall-ammont ta’” elfejn u tmien mitt ewro (€2800) fis-sena.

Decide

Ghar-ragunijiet kollha fuq moghtija, dan il-Bord filwagqt 1i jiddikjara I-mertu
bhala ezawrit fil-konfront tal-intimat George Camilleri, gieghed jiddisponi mit-
talbiet tar-rikorrenti u mill-e¢¢ezzjonijiet tal-intimati billi :

(i) jilga' l-ewwel talba;

(i) jichad it-tieni talba;

(iii) jilga” t-tielet talba u ghaldagstant jiddikjara li l-kera dovuta mill-
intimata Margaret Camilleri ghar-rigward talfond numru 2, Alley 3,
Main Street, Qrendi ghandha tizdied ghal elfejn u tmien mitt ewro
(€2800) fis-sena b’effett mil-1 ta’ Jannar 2020 u jordna lill-intimata
thallas lir-rikorrenti I-kera hekk kif stabilita.

Konsegwentement jichad l-ec¢ezzjonijiet tal-intimata safejn dawn mhux
inkompatibbli ma” dak hawn dec¢iz.

Kull parti ghandha tbati l-ispejjez taghha f'din il-kawza.

Magistrat Dr. Charmaine Galea

Diane Gatt
Deputat Registratur



